
Clémentine wɛ ɖo asú tɔn sín zowu 
kólesin nɔ ɔ́ nyá wɛ bɔ alɔ tɔn ɖisí ɔ́ jɛ nu 
ɖe jí bɔ é kpácá ɛ. Alɔ tɔn ɖisí ɔ́‚ ɖo adifún 
tɛ́ntín mɔ ɔ‚ é sɔ́ dó bosu xomɛ tɔn zowu 
énɛ́ tɔ́n mɛ bɔ alɔvì tɔn jɛ sincyɔ́n aminɔ 
ɖe ji bɔ ado hwi i. É sɔ́ nùxwlɛ́mɛlɔvì tɔn 
kpó gbɛɖiga ɔ kpó dó kpɔ́n nù mɔwun. É 
mɔ́ ɖɔ sincyɔ́n aminɔ ɖe wɛ bó lɛ́ ɖíɖí. Bó 
ná dó tuun nù é sɔ́ alɔvì tɔ́n lɛ́ ɖé é wú ɔ́‚ 
é ɖé tɔ́n xawun. Sincyɔ́n vunvǔn ɖé wɛ. 
Clémentine ka dò sincyɔ́n énɛ́ ji bó wlí bo 
na bó kpɔ́n ganji ɖi sánsin kpayɔ sátɔ́ ɖé ɖo 
hwyɔ dò kwɛ́ wemanɔ́ ɖé wɛ́ ɖɔwun. É ká 
mɔ nùwlanwlán ɖé ɖo sincyɔ́n énɛ́ wú bɔ 
é ná sɔ ɛ ɖó ali ɖè ji ǎ. Sincyɔ́n ɖé wɛ bɔ 
e kpɔ́n bó vún bɔ e kpɔ́n xo tɔn mɛ ɔ‚ e nɔ 
mɔ yɛ kwékwé myamyá ɖé tɔ́n. 

Clémentine ka mɔ mɔ e ɔ́‚ xomɛ gble e 
bɔ é sɔ́ sincyɔ́ énɛ́ ɔ́ sín ɖó gotó ɖi cakiwǒgbe 
ɖe ɖɔwun. É jló ná zín zowu ɔ dó basyá e 
mɛ nya nù ɖe wɛ é ɖé é bó lɛ́ jlɔ́ hawun ɖó 
é wá flín ɖɔ asú tɔn kún nɔ ba ɖɔ e ni nya 
zowu abi azɔ ji’wù tɔn lɛ́ kpó alɔ kpó ɔ́. Énɛ́ 

gudò ɔ́‚ xomɛsinsin ɖe vunblɛ kaka bɔ adi é 
nya nù ée kpó lɛ́ ná wɛ é ɖé é bu ɖé é bɔ é 
gbɔ́ ɔ́ húzú nù›nya sín lɛ́ bi kɔn. Nù nyinyá 
énɛ́ ɔ́‚ ɖokpó wɛ é nɔ́ bló nú asú tɔn ɖo sun 
ɖokpó mɛ amɔ‚ sincyɔ́n énɛ́ é mɔ́ é ɔ́‚ kú wu 
ni ì. É ká nɔ mɔ bó xo nùzinzán lɛ bi kplé 
dó avɔ ɖokpó mɛ bó blá‚ bó sɔ́ yí zín dó nù 
kwíji’là ɔ mɛ bó nɔ mɔ lo bo tún go slɛ́slɛ́ ɔ́ 
bó ɖí ɖá sincyɔ bó vlɔ́n ɖó távo xɔgbasá tɔn 
ɔ jí bó ɖe yɛ tɔn dò alokán tɔn mɛ. 

Nù ɖe ɖɔ ní ɖɔ ní sɛ́ yɛ ɔ dó asú tɔn 
gbɔn mɔgba ɔ ji amɔ é lɛ́ byɔ́ é ɖé mɛ bó jɛ 
wlɛnwin ɖevɔ é ná dó ɖu xó ɔ́ ná‚ hwenu 
asú tɔ́n ná lɛ́kɔ wa xwé gbé é‚ bá jí. Ayixa 
é ná dó ɖɔ xó ní asú tɔn bó dó ɖéxlɛ́ ɖɔ é jɛ 
agɔ do e é bɔ asú tɔ́n ɔ́ ná hun xomɛ bo ɖɔ 
xójɔxó ɔ́ ní ì dó sincyɔ́n énɛ́ wú é. Asú tɔn ɔ́ 
ɖyé nyí mɛ̀ ɖé bó mɔ́ nɔ yi hwɛgbe mɔ ǎ e. 
Ɖɛ̀ kléwún ɖé nyi do ɔ‚ é hɛ́n ɔ́ é ná lɛ́ húzú 
xó ní i ɖó asú tɔ́n kó dó azɔ’wù tɔ́n lɛ́ wú 
yagba sɛ́n ní ì. Adingban ɖye ma ká lɛ́ nyɔ́ 
ɖó ní ì ǎ e. É ɖyé má ká lɛ́ dán bibi asú tɔ́n 
tɔ́n éé é nɔ́ sɔ́ dó flí xó nyi ta nú mɛ̀ éé jɛ agɔ 
do e lɛ é ǎ e. Amɔ‚ ɖokpó élɔ́ ɔ́‚ é byɔ́ dó alɔ 
ɖebu mɛ ɔ‚ Clémentine mɔ ɖɔ mí ná ɖú ná. 
É ɖɔ:

− É byɔ́ ɖɔ e ni sɔ́ tamɛ nyi gbè gbe 
ɖokpó. Un ba nù kpɔ́n zowu tɔn mɛ bo ka 
tun adan’fɔ́ te bo ɖo te kpɔ́n ɛ́.

Clémentine sɔ́ ahwan nù ɖó ganjɛwu 
tɔ́n dó sincyɔ́n e mɔ e jí. É mɔ ɖɔ asú tɔn wá 
xwé ɔ́ gbé jɛ́n wɛ ɔ́‚ nù éé bá wɛ nù mɔhun 
ɖe ɖo akpo tɔn mɛ é‚ é ná tínmɛ. 

Gan tántɔn nɛ lɛ jɛn ɖo xixo wɛ. 
Axɔ́súzángbé ɖé wɛ bó jɛ́ dó xwegbe. Éé 
asú ɔ́ wá hɔntogbo ɔ ji e ɔ‚ é kó sɔ́ hɔngan ɔ 
dò hɔntogbo ɔ mɛ vɔvɔ kpé có bɔ pafɛ́ɛn tɔ́n 
sín wan jɛ asi tɔn Clémentine ji ɖo xɔnɔ ɔ 
mɛ ǎ bɔ é fɔ́n bó jínjɔ́n ayi. Nukún xwíxwé 
na bi ɖe gudo ɔ́‚ asú tɔ́n byɔ́ xɔ ɔ mɛ kpó 
awajijɛ ɖé kpó.

− Axɔ́sí ce‚ kúdó gbada. Nyɔnu ɖɛkpɛ 
ɖèvò ma lya. Nyɔnu ɖokpó éé ɖe kpikpo bi 
dò zɔ nu mi é. Éé gbedòmɛ̀ énɛ́ ɔ́ ká kó dó 
Clémentine tɔ́n é ɔ́‚ é má kpɔ́n dɔn ni súnnú 
ɔ́ vɔ́vɔ́. Nunɔmɛ énɛ́ kpácá asú tɔn bɔ é mɔ 
ɖɔ é gbɔn ɖè dandan. É má vun gɔgɔ dò ta 
o wu ɔ‚ é sɔ́ kan nù ɖe byɔ́ asi tɔn có bó yi 
nuzinzán hɛ́n tɛn yetɔn ɔ́ ǎ bó ná dó ɖyɔ́ 
nù. Dɔn jijɛ́ ɔ́ kpó gbigbɔ kpó ɔ́‚ é mɔ ɖɔ e 
ko tlɛ́ sincyɔ́ ɔ́ dó nuzinzán gbá hɔn ɔ́ wú. 

Hùn tɔ́n zɛ xawun bɔ é lílɛ́ kpɔ́n asi tɔn. 
Clémentine ka ɖo nùwiwá asú tɔ́n tɔ́n lɛ́ bi 
kpɔ́n wɛ. 

− Clem‚ tɛ́ká lɛ́ nyí élɔ́ ?

− Hwi wɛ na kan mɔ byɔ‚ Michel. Akpo 
towe mɛ wɛ un mɔ sincyɔ́n énɛ́ ɖe. Michel 
ka bɛ nùkíkó ɖé bó lɛ́kɔ wa zɔn zan ɔ ji bó 
sɔ ta tɔn ɖò Clémentine sín asá jí. Mɛ̀ ɖe ɔ 
ká ɖó alɔ ni bo nyi i dó dɔn. Michel ká lɛ́ ze 
ta tɔn ɖo azɔn ɖevo bo jɛ danu kó jí.

Nyɔnu ɔ xomɛ lɛ gble e de ji.

− Óo ! Clem ! Clem! Clem ! Asi ce 
ɖokpó ɔ́. É ká byɔ́ ɖɔ a na sɔ́ bɔnbɔnwun 
sín sincyɔ́n tlɛ́ dó nù wu bɔ do ba na tɔn ná 
myá nukún nú wé sɔ mɔ à !

Clémentine fɔ́n hawun sín zan ɔ ji bó 
nyi Michel ta nyi dó dɔn bɔ nukún tɔ́n ta bi 
nyì akán zɛɛn bɔ é yi de ɔ é nɔ yi de.

− Sincyɔ́ nù tɛ́ tɔ́n ? Michel‚ a kó 
lɛ́ ɖo na blɛ mí wɛ à ? Élɔ́ tɔ́n ɔ́‚ fí éé a xɔ 
bɔnbɔnwun énɛ́ ɖé é‚ kpó lè a gbingbɔn 
gbɛ́n é kpó ɔ́‚ a na xlɛ́ mi.

Michel ka lɛ do danu kíkó ɔ́ ɖevo mɛ 

bɔ é kú wu ni nyɔnu ɔ.

− A hɛn ɔ‚ a na ylɔ xɔ́ntɔ́n cé é ɖo azɔ̀ ɔ 
ji lɛ́ é ! Mɔ jɛn mi lɔ mɔ mɔ̀ sincyɔ́ é ɔ́‚ é kpácá 
mi lɔ bɔ mi ɖɔ ɖàgbè ye blo bɔnbɔnwun bo 
bu sincyɔ́ kofigbákún tɔn do à ! Un tɛ mɔ 
nukún jɛ nù bu éé wá ta mɛ nú Chinois lɛ 
bɔ ye blo bɔnbɔnwun heɖiɖo tɔn bó zé dó 
kofigbákún sín sincyɔ́ mɛ é ǎ. Na ce‚ na hɛn 
wá nú we tɛníigbe. Ɖi xo ce. Kofigbákún 
wɛ ǎ. Chinois lɛ́ wɛ́ ɖe aca énɛ́ tɔ́n bó bló 
bɔnbɔnwun bɔ é nɔ́ hwɛ́n kwékwé‚ zolo‚ 
dotɛ kpó nù ɖevo lɛ kpó.

Clémentine ba xó é ná ɖɔ́ é kpo amɔ‚ 
bó ná dó xlɛ́ ɖɔ é kún nyí wǔhwan xó ɖé o 
ɔ́‚ é ɖɔ : 

− Azàn tɔn gbe fí jɛ́n tɛníigbe ɔ́ ɖe. 
Michel‚ é ná vɛ́ wu nù we ɖésú bɔ a na zɔn 
bɔnbɔnwun énɛ́ lɛ́ gbá bó wá fí. 

− Ná ce‚ ɖi xó ce. Ɖésú lɔ ɔ‚ un ka lɛ ylɔ 
Luciano kpó Lazarro kpó bɔ ye na ba jonɔ 
mǐ sɔ gbadanu. A hɛn ɔ a na kánbyɔ̀ yě. 

Clémentine ka ɖi xó énɛ́ é ɖɔ́ lɛ́ é bi ǎ 
amɔ‚ é tó byɔ́ éɖé mɛ hwɛ. Michel ɖi dò nù 
ɖyɔ gbé bó ká jɛ xɔ ɔ mɛ é ɔ́‚ e sun sincyɔ́ 

ɔ́ sín hɔn ɔ wu. É jɛ kpá ɔ́ mɛ́ é ɔ́‚ ayixa é 
ná zán bɔ e ma na mɔ adingbannɔ tɔn ǎ e 
ɔ́‚ é jɛ biba ji. É ká nɔ mɔ bó wlán nù sɛ́ dó  
Luciano kpó Lazarro kpó bó mɔ tɛn dò tɔ́n 
xó lɛ́ sín tó ní yě. 

− Salu ce lɛ‚ un ɖɔ ɖó nù mitɔn ɖɔ mi 
jlo na ba jonɔ mǐ. Wiwa mitɔn énɛ́ wɛ́ ná xɔ 
gbɛ nu mi ɖo asi ce gɔn bɔ hwɛndo mitɔ́n ɔ́ 
ná dó sléte.

Ye mɛ atɔn énɛ́ lɛ́ ɔ́‚ ye ká kó ɖu xó 
syɛ́n hú mɔ nabì ɖè kpɔ́n azɔ ma si. Síbígbe 
gbadanu ɔ́‚ Luciano kpó Lazarro kpó ká 
wá nugbo kpó viwun han go lɛ‚ bya gbà 
janmanu lɛ tɔ́n kpó‚ asi yetɔn lɛ́ xo kpó ɖó 
ní yě; bɔ ye jɛ xósú ylɔ́ Michel ji. Nya ɖe ɔ lɔ 
mɔ ká tɔ́n.

− Luciaaaanó !

− Michelino ! Yɛhwe Michel 
ahwangbatɔ́ !

Lazarro ka sú ta nì xó énɛ́ ɔ́ kpó 
dó : 

− Yi bo ka ɖo wu zɔ ni hwɛ huhu.

Bɔ ye mɛ̀ bi zin nukíkó dé mɛ. 

Clémentine ka tɔ́n sín xɔnɔ ɔ mɛ‚ wa agbasa 
bó ná dó dó gbe ni jonɔ lɛ.

Ye mɔ é jɛ́n‚ Luciano kpó Lazarro kpó 
bi kplé gbe bo ɖɔ: 

− Asi mitɔn ! Asi magbɛ̀ magbɛ̀ ! Nɔ 
axɔ́sí lɛ́ tɔn !

Nukíkó ɖaxó ɖé ka xo kpóɖó ná bɔ 
mɛɖe zunfán‚ sikí nú mɛ̀ ɖè kpó gbe dò mɛ̀ 
kpó jɛ túnú tɔn. Awajijɛ sín hwenu gbɛ énɛ́ 
lɛ́ ɔ́‚ ká kó dó ye kpó asi yetɔn lɛ́ kpó tɔ́n. 
Agɔ ylɔ bo ɖu lanmimɛ̀‚ ɖu xwé nú ɖúɖú 
lɛ́ kpó viwun han‚ byà kpó‚ ɖo alisá kpó 
dɔnkpɔ́vú mɛ yetɔn sín tan lɛ kpó tɛ́ntín 
ká kó dó yetɔn. Gbadanu énɛ́ ɔ́‚ hwenù ye 
ɖo ahan kpó lanmimɛ̀ kpó ɖeɖɛ wɛ énɛ́ é 
ɔ́‚ súnnú atɔn lɛ ka ɖo nù wlan wɛ fɛ̌ɛ ɖo 
mɔgba wɔzapu tɔn énɛ́ ɔ́ jí bó ɖo tito yetɔn 
lɛ́ kan dlɛn wɛ. Nyɔnu lɛ ɖyé má mɔ do ni 
énɛ́ ǎ e. Michel ka tun fɛɛ ɖɔ hɔ́ntɔn mítɔ́n 
lɛ́ ná ɖe xó ɖé tɔ́n amɔ ye tó ná zɛkpá hun é 
tuun ǎ. Amɔ‚ é mɔ́ ɖɔ fífá kán jɛ́n ye na xo ní 
hwɛndo tɔn. Luciano ká yí xó kpó kpɛ́n xɛ́ 
lú ɖé kpó bo ɖɔ: 

Mi ni tuun nù ɖokpó ! Mi hɛn ɔ mi na 
gla dó mɛ̀ bì wu amɔ‚ mi ma glà dó Chinois 

lɛ wu o.

Michel ka sɔ́ ɖo mɛ̀ ɖe kpɔ́n wɛ́ zɛ 
Luciano wú ǎ. É jó éɖé bì ni bó ɖo tekpɔ́n 
hwenu ee na nyɔ ni e bá wɛ b’á dó zin nukíkó 
dé mɛ. Luciano ká lɛ́ dín xó tɔ́n dénú.

− Mi ɖi xɛsi dó Chinois lɛ́ wú. Ye hɛn 
ɔ‚ ye na blo alokanmadasike ɔ́ bɔ e na blà 
gba ni i bɔ é ká ná lɛ́ jí han lélé. Ye hɛn ɔ́‚ ye 
na blo myɔ éé e xoci ɔ́ é ná tá bɔ e tá ɔ́ é ná 
cí é ! Ye kó lɛ́ ɖe ɖevo tɔ́n! Éé ye ko nù ahan 
kpɛɖe é ɔ́‚ Luciano sín xó lɛ́ bì wɛ nɔ́ hwɛ́n 
ní yě. Xó é wú éé lɛlɛ dò wɛ é ɖe bó gbɛ́ ɖiɖɔ 
e ɔ‚ Clémentine ɖo é ɖé kánbyɔ́ wɛ amɔ‚ ayi 
tɔn yi bɔnbɔnwun xó ɔ́ jí. 

Luciano ka lɛ din xó tɔ́n dénú bɔ 
nukíkó lɛ́ mlí.

-Wagbɔ wagbɔ tɔn din ɔ́‚ bɔnbɔnwun 
wɛ ye mɔ na blo sɔ́ dó sincyɔ́n kofígbákún tɔ́n 
mɛ.

É ɖɔ énɛ́ kpowun e ɔ‚ Lazarro kpó 
Michel kpó zin nukíkó dé mɛ. Nyɔnu lɛ lɔ 
ka nɔ tó ná ǎ. Nukúnxwíxwé nywɛ nywɛ ɖe 
gudo ɔ‚ Luciano ɖe sincyɔ bɔnbɔnwun tɔn 
ɖé lɛ́ tɔ́n bɔ ɖe nyi koklojónɔ́‚ ɖe nyì amamɔ 

bɔ yɛ dotɛ́‚ kwékwé . . . tɔ́n ɖo sincyɔ́ énɛ́ lɛ́ 
ɔ́ jí. Agbɔn kpé Michel ɖó é lɛ́n ɖɔ Luciano 
ná ɖe sincyɔ́ mɔhun tɔ́n ǎ. Hwenu é ná 
nyi kɔ kpɔ́n asi tɔn e ɔ‚ nyɔnu ɔ́ kó ɖo alɔ 
dlɛn wɛ bó ná yí bó ná kpɔ́n nɛ́. Michel ka 
kanxwébyɔ é ɖé ɖɔ kofigbákún ɖésú ká wɛ́ 
à abì bɔnbɔnwun ɔ wɛ ye kpé wú bó zé dó 
sincyɔ́ kofígbákún tɔn mɛ. 

Luciano kpó Lazarro kpó ká tɛ́nkpɔ́n 
káká bó zé bɔnbɔnwun ɖésú dó sincyɔ́ 
kofigbákún ɔ́ tɔn mɛ. Azɔnɖokpó ɔ́‚ nyɔnu 
lɛ ká zɔn sincyɔ́ énɛ́ jí bó bɔ́ɖɔ́kpɔ́n bó lɛ́ 
jɛ vun vun jí. Gan énɛ́ mɛ́ ɔ́‚ Michel sɔ́ ɖo 
é ɖé mɛ ɖebu ǎ. Hùn tɔ́n kó ɖibla wɛn nɛ. 
Bɔnbɔnwun tobo tobo sinmɛ tɛmɛ tɛmɛ nɔ 
ɖe lɛ kɛɖɛ wɛ ye mɔ ɖè mɛ.

É kpácá Michel ɖesú bɔ é nyi kɔ kpɔ́n 
awe tɔ́n lɛ́ bɔ ye zin zo dò nukíkó mɛ.

Clémentine sɔ́ bɔnbɔnwun énɛ́ 
kwékwé nɔ ɖokpó dó nù e ɔ‚ tagba vɔ éé 
jɛ́ wá yi é‚ bì jɛn buɖé é. Awajijɛ mɛ wɛ ye 
fó gbadanu énɛ́ dó. Énɛ́ gúdó‚ Luciano kpó 
Lazarro kpó wá tínmɛ lě e aziza ɔ wà ta ni 
ye bɔ ye yi cɔ́fu lɛ mɛ ni kéze we bo yi ba 
bɔnbɔnwun ee ɖo wǎn atínsínsɛ́n ɖè e ɖe 

ɖó kofigbákún sín sincyɔ́ lɛ́ wú é‚ ye tínmɛ 
ɖokpó ɖokpó ní Michel: lè e ye flú gbɔn cɔ́fu 
lɛ mɛ gbɔn e‚ lè e aziza ɔ wa ta ni yě gbɔn 
e‚ lè e ye vun sincyɔ́ kofigbákún tɔ́n lɛ́ kpó 
ayi kpó gbɔn bó klɔ́ bó xyá e‚ lè e ye wa yi 
sincyɔ́ bú dó nù tɔ́ gɔ́n gbɛ́n é. Nyɔnu lɛ́ sɔ́ 
wá kúhùn bó ba do ni nù ɖe ganji ǎ ɖó ahan 
ye tó nù hwɛ e wú.

Clémentine dɔn nù gbɔn xó énɛ́ jí lo 
ɔ‚ ayi tɔn sɔ́ jɛ ayi dò asú tɔn wú ǎ. Michel 
ka lɛ sɔ asú ɖagbe wu tɔ́n dó. É jɛ xwé gbé 
wá ɖó gan mɛ ji bó nɔ ɖó alisá bi xá asi tɔn. 
Gbadanu énɛ́‚ gan wǒ nɛ lɛ́ ɖo xixo wɛ e ɔ‚ 
hwenu é ɖò nù wlan xá Luciano e ɔ‚ é wlán 
nù agbɔnbu élɔ́ sɛ́ dó Luciano : « Luciano‚ 
é byɔ́ ɖɔ má tɔ́n din b’á yí xo Agla tɔn ɔ dò. 
Hùn ylɔ mi azɔn atɔn má gɔn ma sɔ́ ni a na 
ylɔ Clémentine bo ná ɖɔ ní ɖɔ é ní ɖɔ nú mí 
ɖɔ nyi ni wa azɔ̌ jí din agbɔn wu ɖó tasúnú 
tito akɔ jijɛ xa Suisse nù lɛ tɔ́n tamɛ. Un ɖò ji 
ɖiɖe dò wu towe. Ɖa kpowun.”

É wlán énɛ́ kpé é ɔ́‚ é ɖe kan alokán tɔ́n 
sín ylɔ ylɔ́ hán dó ji bó sɔ́ nyí dó nuɖuɖú tavo 
yetɔ́n tɔ́n jí bó jó asi tɔn kpó alokán tɔ́n kpó 
jó nyi fínɛ́ bó yí cí mɔ taglo mɛ ɖasínánɔ́ tɔ́n 
kɔn ɖo xɔnɔ yetɔn mɛ. 

Alokán ɔ́ ɖyé dó han lélélé e. 
Clémentine nɔte zaan bo wa kpɔ́n:

− Asú ce‚ Luciano wɛ ɖo ylɔ ylɔ́ wé 
wɛ.

− Gbɔjɛ towe. Ya na dò nù mì wɛ é 
ɖe.

É nɔ zaan e ɔ́ é lɛ́ ylɔ́ ɖe bɔ dò ɖe wù 
azɔn we ɖo cɛ́cú atɔn mɛ.

− Asú ce‚ é kpó ɖé wú mɛ. Má sɔ́ wá 
nú wé à ? 

− Éwo ! Azɔ̀ wá wɛ un ɖe. É ɖo nùtajì 
ɖe na ɖɔ nú mí wɛ ǎ.

Clémentine ka din fimu kpínkpɔ́n tɔ́n 
dénú. É nɔ zaan e ɔ‚ alokán tɔ́n ɖɔ nù. 

Luciano wɛ ɖo ylɔ ylɔ́ wɛ nɛ́. É zé. 
Luciano ka sɔ́ dó gbe vɔvɔ ni có bó ɖɔ :

− Ní Michel ɖo xwé gbé ɔ́‚ ɖɔ ní ɖɔ é 
ní wá azɔ̌ jí din dɛ̀n wu ɖó tasúnú tito akɔ 
jijɛ xa Suisse nù lɛ tɔ́n tamɛ. Mǐ ɖo te kpɔ́n 
ɛ́ ɖo fí.

Clémentine ka ɖo afɔ jí ǎ. É yi xɔnɔ 
ɔ mɛ hawun bɔ asú tɔ́n bló mɛ̀ e si nù e 

ɖɔwun.

Asú ce‚ gbɛ tówé lɛ́ ɖo te kpɔ́n we ɖo 
azɔ tówé jí.

Michel blo gblagbla bo yi kpá mɛ bɔ 
cɛ́cú tɛ́nwe gudo ɔ‚ awu ko ɖo kɔ tɔn nɛ bɔ é 
xwe gbakún wiwi “Benɛvijiji” tɔn ɔ ɖe déjí. 
Clémentine ka dò alɔ ɛ bɔ é sɔ́ glo mɔ taglo 
mɛ ɖo asi ná nɔ́ ɔ́ tɔ́n dó mɔto ɔ mɛ. Asú ɔ́ ɖɔ 
wannyinyí xó élɔ́ ni :

Asi ce ɖokpó ɔ́ ! Xo ɖɛ nù mi. Un mɔ 
vivo tlóló ɔ́‚ na wá xwé gbe. A hɛn ɔ a na 
d’ámlɔ towe. A se à ? Na blo gbɔn ɖè.

Michel dó zo ní mɔto ɔ bó ɖídó ɖo 
awajijɛ ɖé mɛ. É ylɔ́ Luciano ɖo kan nù:

− Luciaaanoo! A ɖo gbɛ. Azɔ ɔ ji yi 
wɛ un ɖe mɔ nɛ. Hwi wɛ zɔn din bɔ na mɔ 
Aglà vì élɔ́ ɖu. É nɔ́ dó ya nu mi din. Ye ɖo 
kan ɔ nù mɔ bo ɖo glaglá kpá ní ye ɖe lɛ́ wɛ. 
Jaa kpowun ɔ‚ Luciano kánbyɔ́ Michel ɖɔ 
Lazarro ka tuun tito énɛ́ ɔ́ à jí.

− Aa ! Má ylɔ ɛ azɔnɖokpó. Un tuun 
asi adankánlí un ɖo é. É hɛ́n ɔ́‚ é ná ylɔ́ ɖɔ 
un ka wá azɔ̀mɛ ɔ mɛ ɖò ganjí jí à. Nyɔnu 
énɛ́ ɔ́‚ ayi tɔn ɖo te dìn.

É ɖɔ mɔ gúdó é‚ ye mɛ̀ we lɛ sún kan 
kpó nukíkó kpó. Michel ka ylɔ̀ Lazarro káká 
é ɔ́‚ é sɔ́ ǎ bɔ é lintamɛ kpɔ́n zaan e ɔ‚ é mɔ́ 
ɖɔ é ná kó lɛ́ ɖo aji ɖe sɛ́ wɛ́ nɛ́‚ bó gbɔ́ ɔ́ ɖɔ 
xó ɖ’áyi ni ɖo kan ɔ ji.

Aglà wɛ Michel xwe bo wa mɔ ɖɔ 
alokán kɛ́n vì e gbé é xwé é tɔ́n ɖo alokán tɔ́n 
éé ɖo azɔ̌ ji é mɛ. Nyikɔ́ é ná ní ɖo alokán 
tɔn mɛ́ é wɛ́ nyí : « alokán kɛ́n azɔ̀waxwé 
kánɖó ɔ́ tɔ́n. » É nɔ́ lɔn lɔ bo nɔ sɔ́ alokán 
énɛ́ yi xwé gbe bɔ asi tɔn na wa ɖo do ba 
ní nù wɛ bó ná yí jɛ́ jí ǎ. Alokán énɛ́ mɛ 
wɛ xɔnnɔ tɔn lɛ bì sín alokán kɛ́n ɖe. É dó 
gudòfɔ́ bó ɖí ɖá kpavé›lí éé ɖí dó Lǒzunkpá‚ 
fí é azɔ̀ tɔ́n jí ɖé é.

Bléwún jɛ́n é yi dɔn bó ylɔ́ agahà tɔ́n 
Aglà tɔn énɛ́ bɔ é ɖɔ mí ɖo xwé ní i. Hùn‚ 
azɔnɖokpó ɔ́‚ é sɔ́ ali‚ na tɔn hwihwinato 
gɛgɛ‚ a kpɔ́n akɔ́n mɛ́ tɔ́n kpó gudu tɔ́n kpó 
ɔ́‚ é ná gbɔ́ nú wé tɔn tɔ́n. Éé Michel mɔ ɛ le 
e ɔ́‚ nù éé ɖo wiwɛ ɛ ɖo gbadanu énɛ́ é‚ bì 
jɛn gbɔ́ ní.

Ye dɔ amlɔ fɔ́n gúdó é ɔ́‚ Michel wa 
kpɔ́n wɔzapu tɔn sín gbavì mɛ. Ɖo wɔzapu 
gbá kplékplé mɛ ye mɛ̀ atɔn lɛ̀ tɔ́n mɛ́ ɔ́‚ nù 

FABRONI BILL YOCLOUNON

18



wlan wlán we ko ɖo te kpɔ́n ɛ́:

Lazarro kó wlán sɛ́ dé ɖɔ « Yɛhwe 
Michel ahwangbatɔ́ ɔ́‚ Clémentine ylɔ mi bɔ 
é cikɔ ní i. »

Luciano ɖɔ « Le un mɔ gbɔn e ɔ́‚ Agban 
Aglà tɔn ɔ kpɛn tawun wɛ mɛ ! Blokpé bá 
ɖó gbe ní Clémentine. É ylɔ́ mi un ka sɔ́ 
ǎ. »

Michel yi gbe ní yě kpó ɖiɖe nukíkó tɔ́n 
kpó.

− Awè cé lɛ́ ! Fínfɔ́n wɛ un ɖe nɛ. Vì ɔ 
ɖi bla hwu mi bɔ un gbɔ bo dò ge ni i.

É sɔ́ nǔ kplakpla bo ɖi dò xwé gbe ɖó 
gan tántɔn ko ɖibla xo nɛ̀. Clémentine ka sɔ́ 
kpo ɖo xwé gbe hwenu é wá é ǎ. É lɛ́ ylɔ́ ɖo 
kézé ɔ́ mɛ có é ká zé ǎ. É lɛ́ wlán nù sɛ́ do é 
có‚ é yí gbe nà ǎ. Ɖo gan we vla mɛ fí nɛ́ ɔ́‚ 
Michel zɔ̀n nuɖuɖu kpó asyávú Suisse to ɔ 
tɔ́n kpó bɔ e sɔ́ wá ní asi tɔn. Gbadanu ɔ́‚ é 
yá wù wà xwé gbe hú azàn ɖe lɛ. 

Ɖo nuɖuɖu sín távo ɔ tó xá asi tɔn ɔ́‚ 
é ɖo nù é sɛ́ dó asi tɔn e sin gbedomɛ ɖo 
nukún wɛ ɖo asi tɔn gɔn káká é ɔ́‚ é ná nù 
ɖe ǎ bɔ é ɖésú gbɔ́ ɔ́ kanbyɔ́ :

Asi ce ɖokpó ɔ́‚ un mɔ ɖɔ asyávú un 
sɛ́ dó we hwelɛ́kɔ égbé tɔ́n é‚ a mɔ ɖɔwun 
mɛ. Lě e mi sɔ́ tito ɔ jijɔn ayi gbɔn é víví nú 
akɔjijɛ xá mǐtɔ́ lɛ́ tawun. Zàn é gbé tɔ́n ɔ́ 
d’ayihùn ɖèbu ǎ. É kpɛn sɔ́ja’zɔ wɛ̀ mǐ wa. 
Xoɖɛ nú nù bì ni yi ɖo gan ji. Alɔdò ɖaxó 
yetɔn énɛ́ ná zɔ́n bɔ mi hɛn ɔ́‚ mi na yi gbɔjɛ 
bo yi nɔ to gbè ɖevo tɔn ji. Un hɛn ɔ́‚ na kplá 
wé yi Suisse hwenu e mi na yi alɔdo akɔjijɛ 
ɔ́ wèma mɛ́ gbé é bɔ mi na gbɔn yɛkan énɛ́ 
mɛ bó yí kpɔ́n vì mitɔn lɛ́ ɖo Bordeaux. 

Clémentine ka cí mɛ̀ e ma ɖo xó énɛ́ lɛ́ 
ɖe sé wɛ́ é ɖɔwun. Xó tɔn nukɔn tɔn é ná ɖɔ 
é wɛ́ nyí :

− Mɛ̀ɖaxó‚ fítɛ́ a ka dɔ sɔ gbadanu ? 
Kɛnklɛ́n‚ ma ɖɔ nù mi ɖɔ mí dɔ́ azɔ̀ ji ó ! 

Michel ka ba é ɖé sɔ́ bó ɖɔ:

Un yi d’áfɔ gbè xá Luciano kpó Lazarro 
kpó ɖo azɔ̌ jí.

− Ma xa ji sɔ́ dó alisá mɛ́ ó!

− Nyɛ ɖo tito vo xó ɖɔ́ nú wé wɛ bɔ a 
ka jɛ wuhwan’fɔ́ ɖé jí. Un dò gàn káká ɖɔ 
gbeklú gbeklú ná nɔ mi tɛ́ntín ɔ́‚ hwenu mì 
ɖo he ɖò wɛ́ é jɛ́n hwɛ nɔ hwihwɛ. É nyí énɛ́ 

bá wɛ a de hùn‚ bo wa mi ni yi hɔnɔ ɔ mɛ 
nú mi na bló káká yi jɛ ayitehɔnnu.

− Michel a kpo ɖo nyɔnu ɖèvò tɔ́n xá 
wɛ bɔ gbɛ tówé lɛ́ nɔ́ gbá nu nù we. Un gbo 
adɔ de wu bó ká ná wá mɔ gbe ɖokpó.

Xó énɛ́ e ɖɔ nú Michel é ɔ́‚ ayi tɔn vo 
de wu ǎ. É nyi cíví mɔlikún éé ɖú wɛ é ɖé 
é na bi ɖe e ɔ‚ mɔto jɛn é lɛ́ ɖé tɔ́n bó yi mɔ 
xɔntɔ́n tɔn magbɛgbena lɛ ɖo ahannutɛn ɖè 
ɖo zɔ zaan dò azɔ̀xwé yetɔn ɖo Lozunkpá. 
Clémentine ka dò akpá nú é ɖé ɖɔ mí má 
wlí ì ɖékɔn ǎ ɔ‚ mí kún sɔ́ ná dó hwɛ ɖe e ó. 
Énɛ́ wú ɔ́‚ é lɛ́ fá bì ɖo xɔ ɔ mɛ. 

Sunzàn éé jɛ fínɛ́ é ɔ́‚ hwɛgbexó yi kpó 
wú ɖo hwɛndo yětɔn mɛ. Nyɔnu ɔ́ ká gɔn do 
ba ni asú tɔn gbɔn nuglɔ ǎ. Akúnɔ́zángbeglá 
nabì ɖè wayi gúdó é ɔ́‚ é kpalá xɔsú tɔn 
nuɖuɖu tɛ́n éé « ayigbe bo na wli alɔ xá 
mí à » gege kó dín ɖé é. Azɔwazangbe lɛ́ ɔ́‚ 
nuɖuɖu tɛ́n « deux lunes de miel » énɛ́ nɔ́ gɔ́ 
mɔ ǎ. Ye sɔ́nù ɖi wanyinnan sabɔɛ lɛ ɖɔwun 
bó yí ɖu nuɖuɖu nukún ɖéjí « degɔn kpódó 
wɛlí sisɔ yɛɛɖé kpó. » nuɖatɔ́ gàn ɔ tɔn. Ye 
ɖu nu ɔ kpé xwaa é ɔ‚ Michel kan nù e dɔn 
ye wà fí mɔhun e byɔ́ Clémentine.

− Clem nyi ɖokpónɔ́ tɔn‚ jigbezàn cé 
gbé wɛ a nɔ kplá mí wá fí bó nɔ́ sɔ́ mí ɖó 
ajo. Égbé ɖyé ká nyí azàn 27ɔ́ zosùn ɔ́ tɔ́n 
e. 

Clémentine ka ɖe alokán tɔn ma 
ɖo’síké ɔ́ tɔ́n bó zé ɖó távo ji ɖo súnnú ɔ́ 
nukɔn.

Ɖo alokán énɛ́ núkún mɛ́ ɔ́‚ ɖyɔvì ɖè 
dó awu kléwún kan klesinɔ ɖɔwun ɖe‚ 
bɔ myɔ yɛwlinɔ ɔ tɔ́n éé tá dó ji tɔ́n é‚ nɛ́ 
ɛ mɛ̀jɛká’gbázá. Ɖo awu énɛ́ wú‚ do zaan 
ɖo anɔ tɔ́n glɔ́ ɔ́‚ é wlan dó glɛnsín gbé mɛ 
“Do me”. Xógbé ɖé wɛ́ bó nɔ́ flín mǐ hansinɔ 
hoxó awɔlin tɔn lɛ. 

− A tun yɔkpɔ́ví é yɛ́ à ?

− Fítɛ́ a ka mɔ yɛ énɛ́ ɖe ?

− A tuun ì lɔ mɛ ?

− Un ɖɔ mɔ nù wé ǎ.

− Bɔ tɛ́wú a ka kan fí un mɔ yɛ tɔn ɖe 
e byɔ mi ? 

− Un tuun ì ǎ amɔ̀ un jlo ná tuun fí a 
mɔ yɛ tɔn ɖe e.

Clémentine‚ bo má ná dó jɛ asú tɔ́n sín 
mɔɖiɖo mɛ ǎ ɔ‚ xó éé ɖɔ wɛ é ɖé é‚ ɖɔ wɛ jɛn 
wɛ é ɖé :

− Michel a sɔ́ nɔ́ nɔ gbeji nú mi ǎ bɔ 
un tun bɔ ayi ce nɔ ɖɔ nù mi. Lo ɔ‚ ɖɔ xójɔxó 
nú mi : a ɖo xó xá vì énɛ́ éé yɛ tɔn ɖo alokán 
cé núkún mɛ́ é kpɔ́n à ? 

Hawun ɔ‚ Michel ɖɔ:

− Nú ɖè wɛ a ka nu à ? 

− Hùn a tuun ì vɔvɔ́ à ?

Michel ka to nɔ te hwɛ bó hwú nù tɔn 
mɛ‚ sɛ gannù lɛ dò zɔ ɖo alɔ tɔn amyɔ xwé‚ 
hun awugbovì tɔn, mlá awuwa tɔn‚ sɔ ahan 
ɔ xawun bo nu bó nɔ mɔ bó kɔn sin dò xó 
tɔ́n jí.

− Asi ce‚ ná kpi tan kléwun ɖé nú we. 
Hwenu un yi nɔ Savalu‚ to towe mɛ gbɔn 
gudo di e ɔ‚ un mɔ nù ɖe bɔ é kpácá mi. Có 
bó ní e na yi alivu cyɔ́sɔ́ɖotɛn Kɔvɛdjí tɔn ɔ 
kɔn ɔ́‚ un mɔ tolɛgba we bɔ ɖe ɖo ɖe kpá. Ye 
bì wɛ ɖo susu ɖokpó ɔ́‚ lo ɔ‚ e sávɔ sukpɔ́ ɖo 
wegɔɔ́ sá mɛ hú nukɔn tɔn ɔ́. É ná xlɛ ɖɔ ɖo 
nùmɛ̀sɛn lɛ ɖesú mɛ́ ɔ́‚ ɖe nɔ dɔn mɛ̀ hú ɖe. 
Étɛ́ ká nyí gbɛtó lɛ́ tɔ́n? Asi ce‚ asú ɖagbe 

wɛ a sɔ́. Nyɔnu lɛ́ ɖo lɛlɛ dó mí wɛ́ có‚ un 
kɔn nɔ mɔ mɛ̀ ɖe zɛ hwɛ wú ǎ. Énɛ́ lɛ́ bì wu 
wɛ zɔn bɔ nù tówé nɔ́ su ye nukún mɛ ɖó ye 
nɔ mɔ ɖɔ nù ɖokpó ɔ́ jɛ́n ɖo asa yetɔ́n kpó 
hwi kpó tɔ́n mɛ. Un xwlé nùmɛ̀sɛn lɛ nù we 
ɖɔ un kún tɔ́n xá nyɔnu ɖevo kpɔ́n ó. 

− Ɖe nùmɛ̀sɛn lɛ dó zɔ ní gblo tówé 
lɛ́. 

− É nyí mɔ hùn‚ un xwlé wannyinyi ce 
nù we. 

− Clémentine ka sú nù ye ɖu é kwɛ́ bɔ 
ye wa yí dín gbadanu nù ɔ́ denu ɖo xwégbe. 
Ayi tɔn ka ko vo dò asú tɔ́n wú ǎ jɛn wɛ hùn 
é ɖo do ba ni ɔ te ǎ. Bɔnbɔnwun xó ɔ́‚ ká lɛ́ 
lɛ́kɔ wà ta tɔn mɛ. É ká sɔ́ líin có bɔ é wá mɔ 
sincyɔ́ kofigbákún ɖésú ɔ́ ɖo axi ɔ ji bo mɔ 
nù e nɔ́ nɔ́ mɛ́ é tawun lo. Énɛ́ lɛ́ fɔ́n ayi tɔn 
deji. É má ká lɔn bɔ é tɔ́n sín nù tɔn gɛ. Aga 
Michel tɔn nɔ ɖo kan yi deji wɛ bɔ adingban 
é ná dó hwlɛ́n é ɖé é kɔ́n nɔ́ hɛ́n ǎ. 

Clémentine na tɛ wli i din ɔ‚ é sɔ́ nɔ́ jɛ 
tagba ǎ. Michel yi wa azɔ̀ ɖe ɖo totaligbè dɔn 
gudò é ɔ́‚ é bɛ́ azɔn. Nù ci kɔ nù mɛ̀ hwɛhwɛ 
ɖe jɛn bɛ ni yɛ́ɛ. Clémentine ka wli bo ni ɖi 
vì kpɛvì ɖɔwun. É ɖo mɔ có bɔ atínkɛ́n éé nú 

wɛ é ɖé é ɖe ɖo nù ɖe na wɛ ǎ. Azàn ɖo azàn 
ji jɛ wɛ é ɔ́‚ azɔn ɔ lɔ ɖo jijɛ ji wɛ. Súnnú xwé 
tɔn bì dò akpa. É wa glɔn ɛ ɖò dotoxwé bɔ 
dotó lɛ́ mɔ tɛn dò ba dò ni azɔn ee jɛn wɛ é. 
Hwe énɛ́ nú ɔ́‚ wutu tɔn bì kó ɖo sínsɛ́n wɛ́ 
nɛ́‚ kɔkwín tɔn lɔ bì tɛ‚ glɔ’zɔ́n ɖé lɛ́ ko ɖo 
lan tɔn mɛ xwíi sín sun we mɔ̀ ɖye ma ɖe é 
ɖé xlɛ́‚ bó wá fɔ́n. Ée e wà ba do ní azɔn lɛ 
bì e ɔ‚ agbɔn kpé Clémentine bɔ é ɖɔ:

− Nùvɔnɔ élɔ́ ɔ́ nyí wan nù é ɖé ǎ. É nɔ́ 
tɛɛ cyɔ́n kofigbákún có bó nɔ́ ɖo sla ɔ mɛ 
sín vì adugbonɔ lɛ bá kpé wɛ lɔ ǎ.

Amasin lɛ wa kpé azɔn ɔ ji bɔ nukíkó 
lɛ́ wá nukún tá ní Michel‚ bɔ ye lɛkɔ wa yi 
xwé bɔ azɔn ɔ na do xwɛ kpé. Awajijɛ énɛ́ ka 
ɖi ga ɖè ǎ. É fɔ́n zànzàn gbe ɖokpó bɔ tesisí 
gló. Clémentine byɔ alɔgɔ Luciano kpó 
Lazarro kpó tɔ́n bó ná dó sɔ́ ɛ́ yi dotoxwé. 
Dotó ɔ́ lɛ́ vɔ́ gbejé wujɔnù tɔ́n lɛ́ kpɔ́n bó wá 
mɔ́ ɖɔ kplíbɔ́ wɛ ɖo jonɔ bɛ ɛ wɛ ɖó azɔn e 
ma yáwu huzu kpan nukɔn dó gan mɛ ǎ e 
wú. 

Michel ka byɔ ɖɔ azɔn e kpo e‚ ye na yì 
gblé kpé ɖo xwé ɖó dotoxwé xó ɔ́‚ é nɔ́ kó 
bá ɖ’áyi ǎ. Nyɛ kpó atínkɛ́n éé zán wɛ é ɖé 

é kpó ɖè ká ɖo nù ɖe wá wɛ ɖo azɔn wu wɛ 
ǎ. Azàn ɖo yiyi wɛ ɔ‚ azɔn nɔ ɖo nù wa dó 
wutú tɔ́n wɛ bɔ ayijayi sɔ́ ɖe ǎ. Glɔzɔn ɖevo 
ɖe lɛ tín bɔ e lɛ wa mɔ ni hwenu e te cící gló 
é. Linkpɔ́n wá húgan ɛ káká bɔ é sɔ́ nɔ́ si i 
ɖu nu gan ji ǎ. Clémentine sɔ́ tuun gbɛ e mɛ 
wɛ é ɖé ǎ mɔ ɖokpó ɔ́ jɛ́ wɛ é ká lɛ sin xomɛ 
dó asú tɔ́n ɖésú. 

− É ɖu gbɛ tɔn lè e jló é gbɔ́n é din 
káká xá ɖyɔvìvu tosi lɛ‚ bó ɖó adingban 
nù mi lě e jló é gbɔ́n é‚ bó sɔ́ wi ce kpó dó 
sísí cé kpó bì xó kɔ́... é ɖyé wá cɛ́ kplé bó lɛ́ 
wá kú nù bì din e. Bɔ nyɛ wɛ na sú axɔ́ énɛ́ 
à ? Gbeɖèkpɔ́n ! 

É ɖɔ lo wɛ gbɛ ɖuɖu mítɔ́n éé sín asú 
wú bɔ mí kún sǐ ɖu é‚ hunhɔn lo nɛ. Lo wɛ 
hwɛ asú tɔ́n hu dó é’xɔ́ súsú gán xo. É sɔ́ 
hwɛxɔ́ súsú›zán ɖokpó ní súnnú ɔ́‚ é wɛ́ nyí 
nyɔnuzangbe. Azàn énɛ́ gbe tɛgbɛ ɔ‚ é nɔ́ 
ɖe Michel tɔ́n sín xɔnɔ ɔ mɛ‚ sɔ́ nyi sinkpò 
zannɔ ɖɔwun ɖe mɛ ɖo agbasá. Bɔ gbadanu 
azàn énɛ́ ɔ́ tɔ́n gbe tɛgbɛ ɔ‚ é nɔ́ kplá súnnú 
agbɔnnɔ éé jló é‚ bɔ é nɔ́ wá ɖó xó xɛ ɛ bɔ 
é nɔ́ jɛ́ mɛ́ ní ɖo azàn yetɔn jí. Michel nɔ 
ɖo xó sú wɛ́ có‚ asánhún ye hun kɛ́ é kpó 
agagbe yetɔn kpó nɔ lɔn nú mɛ̀ ɖe na se 

ǎ. Dɔnkpɔ́vú ɖokpó vɛ́ kó hɛn alɔtɔn ní ye 
gbɔn Michel nukɔn‚ bo ɖí dó hɔnɔ ɔ́ mɛ ɔ‚ 
Michel ɖesú ɔ́‚ bì nɔ jɛ súsɔ́ súsɔ́ jí. É ɖyé 
ká kó kú nɛ e. Agbaza tɔn jɛ flifó  xwaa ɖi 
e fɔ́nsunu bɔ é fá ɖɔwun. 

Clémentine ka gɔn jlo gbɔ ní é ɖé 
nyɔnuzángbe gbadanu tɛgbɛ gbe ɖé ǎ. 
Nyɔnuzángbe tɛgbɛ ɔ‚ Michel nɔ tuun tínmɛ 
nyɔnu tɔ́n ɔ́ dé jí. É mɔ́ ɖɔ nyɔnu ɔ‚ dan ɖe 
wɛ bó hɛ́n ɔ́‚ é ná han adu mɛ̀ kpó síké tɔ́n 
kpó. “Michel wɛ ba bó ká mɔ. Nù wɛ nyɔ́ 
ní Clémentine kpó azàn tɔ́n kpó.” han e 
Clémentine nɔ ji e nɛ. É wá jɛ axɔsúzàngbé 
ɖé‚ hwenu xwe fífó sín xwe lɛ sin jɔnhɔn ɖo 
nyinyi wɛ bɔ Clémentine yi Zɔngo. Ye jɛlɛ 
kanfínfɔ́nmásín Niger tɔ́n ɖe ni bɔ nyɔnu 
éé kó ɖe kúnnú ná é‚ sɔ́ hwe ǎ. Clémentine 
ka ko dò akpá ní é ɖé ɖɔ mí ná fó xwe ɔ ɖo 
gbɛ tɛ́ntín. É xɔ ahanmasin ɖe bɔ sisatɔ́ ɔ́ 
ɖɔ́ ní ɖɔ é ní kɔn viwun han de ji. É wá xwé 
gbé é ɔ́‚ é kɔn vodka litli ɖokpó dé jí. Zànzàn 
tɛgbɛ ɔ‚ é nɔ́ húnhún go ɔ. É bló mɔ kákáá ní 
aklúnnɔ́zàngbéglá ɖokpó. 

Nyɔnuzángbe gudo tɔn ɖo xwe ɔ mɛ 
ɔ‚ Clémentine wa xwé gbe kpódó súnnú 
janwun janwun ɖokpó kpó. É sɔ́ tɛnmɛ 

ni ɖo agbasá kpan nukɔn Michel éé ɖo 
ayimlɔ̀mlɔ́ ɖo azinzɔnnɔsɔ́nú ɔ́ mɛ́ é. É ná 
ahanmasin tɔn ɔ kɔfu we jonɔ tɔn. Cɛ́cú 
ywɛywɛ ɖè gúdó ɔ́‚ ye mɛ̀ we lɛ ɖi dò hɔnɔ 
mɛ ɖo nukún Michel agbɔn má ɖo wu na nɔ́ 
ɔ́‚ tɔn mɛ. Ganxixo ɛnɛ gudo ɔ́‚ Clémentine 
tɔ́n bɔ é ɖésú ɔ́ bì nɔ sísɔ́. É kplásí ta hawun 
ɔ‚ é nɔ́ lɛ́ sú nù tɔn hawun. Jonɔ tɔ́n ká tɔ́n ɖè 
ǎ. Michel xo hlɔnhlɔ́n kpɛ e kpo ɖo lan tɔn 
mɛ kplé bó dɔn é ɖé byɔ́ hɔnɔ ɔ mɛ bó mɔ 
jonɔ ɔ ɖo wɛn ɖo zan ɔ ji nukún gbɛɛn. 

Clémentine lɛkɔ byɔ xɔ ɔ mɛ bó húnhún 
jonɔ ɔ é ɔ́‚ é ká sɔ́ dán wu ǎ. É kó jó gbɛ dò 
nɛ. Ɖi wiin ɖɔwun ɔ́‚ é kó kú jɛ gbɛɖuɖu sín 
wiin kpɔn mɛ. Jonɔ ɔ sín alokán ɖyé dó han 
e. Gàn tɔn wɛ ɖo ylɔ ylɔ́ wɛ́ nɛ́. É sɛ́ xó wlan 
wlán ɖé dó é bɔ Clémentine xa dò ji: “Sɔ 
zànzàn ɔ‚ mi na yi to mɛ. Sɔ́ mɔto ɔ yi blo 
bló ɖó tɔ́ gɔ́n ní nù ɖe ɖè wú hùn‚ ní bló.” 
Hawun kpo wun ɔ‚ Michel súxó bó ɖɔ:

− Caxoxoo! Mi wà ! Mi wà ! Slata ɔ bì 
kplé zɛɛn ɖo Michel xwé bó wá kpɔ́n nù e 
jɛ é. Zɛɛn ɔ́‚ kponɔ lɛ lɔ wà. Ahanmasin ɔ ká 
kpo ɖo taligbè zan é jí nù baɖa baɖa we jɔ 
ɖe e tɔ́n: afɔdógbè kpó cyɔ́kúkú kpó. É sɔ́ lɛ́ 
byɔ́ do ba ní nù ɖevo ǎ. Ée dotó kpɔ́n cyɔ́ ɔ́ 

wá yí gúdó é ɔ́‚ e sɔ́ ɛ dó sincyɔ́ wiwi ɖè mɛ. 
Kponɔ lɛ ká byɔ́ Clémentine ɖɔ é ní xwé dó 
mí. 

Xɔ́ntɔ́n we lɛ wá wusyɛ́n dó lanmɛ̀ nú 
Michel gbè. Lazarro kpá glaglání i: “Michel 
ahwanfuntɔ́. Mawu fun ahwan ɖò ta towe 
mɛ bó dó ɖe susu towe xlɛ́. Hùn ajakatínkɛ́n 
kpɛ un kɔn dò ahan ɔ mɛ̀ é‚ wa’zɔ̀ nɛ́ hùn. É 
nyí nù bó ná lɛ́ vɛ́ nú mi ǎ ɖó nù é wá xá we 
wɛ é ɖé é‚ d’ágba. Ɖè é nù e ɖo kpíkpé wé wɛ́ 
é ɔ́ a ɖɔ nù mi e ɔ‚ bó lɛ́ tínmɛ ahanmasin e 
Clémentine lɛ blo bó ná lɛ́ dó ɖé wé kpó é ɔ́‚ 
nù e jɛ xá é‚ un blo ni ì. Un dò gbe we Luciano 
ɖó nù éé ɖo kpíkpé mí wɛ́ é sín sinkɔn a mɔ 
é wu. Nùgbɛhɛn énɛ́ na yi din gbɛ tɔn ɖuɖu 
de nù ɖo lɔn tó mɛ. Clémentine lɔ mɔ ɔ‚ nù 
é bló é‚ ní nɔ́ kɔn. »

Scannez pour accéder 
aux ouvrages du même auteur.

